ለዲሲ ምክር ቤት (DC Council) ለሚቀርብ የጽሑፍ ምስክርነት
                     ይህንን ፎርም ይጠቀሙ

የምስክርነት ቃል አቅራቢ:- ሙሉ ስምዎ

የኮሚቴው እና/ወይም የኤጀንሲው ስም

ስለ፦ የሕዝብ ምክክር መድረኩ/የክብ ጠረጴዛ ውይይቱ ስም፣ ርዕሰ ጉዳይ፣ ወር ቀን፣ ዓመተ ምሕረት
በመጀመሪያ፦ ራስዎን ያስተዋውቁ እና ለምን ምስክርነት እየሰጡ እንደሆነ ያብራሩ
· ማንነትዎን ይግለጹ - ለምሳሌ፦ “ስሜ ሄለን በረውስ ይባላል፤ እኔ የምደግፍ/የሚያሳስበኝ/የምቃወም የዲሲ ነዋሪ/በዋሽንግተን የተወለድኩ ከዋርድ ___ የመጣሁ፣ /የባንክ ሰራተኛ/የሁለት ልጆች እናት ነኝ።”
· ስለ ምን እየመሰከሩ እንደሆነ በአጭሩ ያብራሩ። ለምሳሌ “እኔ ምስክርነት እየሰጠሁ ያለሁት ስለ DHS የአገልግሎት አሰጣጥ ነው” ወይም “እኔ ምስክርነት እየሰጠሁ ያለሁት ይህ ሕግ በእኔና በቤተሰቤ ላይ ስላለው ተጽዕኖ ነው።”
· ማንኛውንም ረቂቅ ሕግ በቁጥሩ ይጠቅሱ፣ እንዲሁም እየጠቀሱ ያሉት የረቂቅ ሕጉን የቅርብ ጊዜ እትም መሆኑን ያረጋግጡ።
በሁለተኛ ደረጃ፦ የግል ተሞክሮዎችን በመጠቀም ዋና ዋና ነጥቦችዎን ያቅርቡ
· በቀጥታ የሰሩበትን ወይም በቀጥታ የተጎዱበትን እና ለሕዝብ ለማካፈል የሚቀልዎትን ክስተት ወይም ጉዳይ ይምረጡ።
· የትኞቹ አገልግሎቶች ይህንን ክስተት ወይም ጉዳይ እንዳስከተሉ እና በእርስዎ ላይ ምን ተጽዕኖ እንዳሳደረ ይናገሩ።
· ታሪክዎን ለምን ማካፈል እንደፈለጉ እና ምክር ቤቱ ከታሪክዎ ምን እንዲገነዘብ እንደሚፈልጉ ይናገሩ።
· አሉታዊ ተሞክሮዎችን ለመከላከል ወይም አዎንታዊ ተሞክሮዎችን ለመጨመር ምን ሊረዳ ይችል እንደነበር ይግለጹ።
በሶስተኛ ደረጃ፦ ላነሱት ጉዳይ ወይም ችግር መፍትሄ የሚሆኑ ሃሳቦችን ያቅርቡ።
· ምክር ቤቱ ያጋጠሙዎትን ችግሮች ወይም ተሞክሮዎች ለመፍታት ምን ማድረግ አለበት ብለው ያስባሉ?
· ምክር ቤቱ ምን ዓይነት እርምጃዎችን መውሰድ አለበት?
በአራተኛ ደረጃ፦ የምክር ቤቱን አባላት ያመስግኑ
· የኮሚቴውን ሰብሳቢ ስም የሚያውቁት ከሆነ፣ በረቂቅ ሕጉ ስም ወይም በክብ ጠረጴዛ ውይይቱ ጉዳይ ላይ ምስክርነትዎን ስላነበቡ/ስላዳመጡ ያመስግኑ።
· ምስክርነትዎን እና የጠቆሟቸውን መፍትሄዎች ከግምት ውስጥ እንዲያስገቡ ይጠይቋቸው። ምሳሌ “እነዚህን ጉዳዮች እና መፍትሄዎች ከግምት ውስጥ ስለሚያስገቡልኝ በጣም አመሰግናለሁ።”
የጽሑፍ ምስክርነት ከአንድ ገጽ መብለጥ የለበትም፣ እንዲሁም በአንድ ረቂቅ ሕግ ወይም ጉዳይ ላይ ብቻ የተገደበ መሆን አለበት። የዚህ ምሳሌ በዚህ ሰነድ መጨረሻ ላይ ተካቷል።

ለባለ ምስክሮች የሚጠቅሙ ምክሮች
· አንድ ረቂቅ ሕግ መቼ መድረክ ላይ እንደሚቀርብ ለማወቅ የምክር ቤቱን ድረ-ገጽ  https://dccouncil.gov/ ይጎብኙ። የሕዝብ ማማከር መድረክ አስተዳደር ሥርዓትን (Hearing Management System) በመጠቀም በመረጡት መድረክ ላይ ለመመስከር ይመዝገቡ። ከመድረኩ ጥቂት ቀናት ቀደም ብሎ ከኮሚቴው የምዝገባ ማረጋገጫ ይደርስዎታል።
· ምስክርነት ከመስጠትዎ በፊት፣ ረቂቅ ሕጉን ማን እንዳረቀቀው፣ ማን እንደሚደግፈው ወይም እንደሚቃወመው እና ለምን እንደሆነ ይወቁ። የኮሚቴ ሰብሳቢዎችን፣ የኮሚቴ አባላትን እና የሕግ ረቂቅ ባለሙያዎችን ጠንቅቀው ይወቁ። ማናቸውም ዋና የኮሚቴ አባላት የእርስዎን ዋርድ የሚወክሉ ከሆነ ወይም መላውን ዲስትሪክት የሚወክሉ አጠቃላይ (At-Large) የምክር ቤት አባላት ከሆኑ፣ በምስክርነትዎ ውስጥ ያንን መጥቀስዎን ያረጋግጡ።
· ለምን ምስክርነት እንደሚሰጡ ይረዱ። እዚያ የተገኙት ለማሳመን፣ ለማስቀየር፣ ሙያዊ አስተያየት ለመስጠት ወይስ በረቂቅ ሕግ ላይ የሚወሰደውን እርምጃ ለማዘግየት ነው? የምስክርነትዎ ዋና ዋና ነጥቦች እንዲደመጡ ለማድረግ እንዴት ለይተው ማውጣት እንደሚችሉ ይወቁ።

ለቃል/ለተቀረጸ ምስክርነት የሚጠቅሙ ምክሮች

· የቃል ምስክርነትዎን ከጽሑፍ ምስክርነቱ ይልቅ ቀለል ያለ ያድርጉት። አድማጮችዎ እንዲያስታውሷቸው በሚፈልጓቸው ሁለት ወይም ሶስት ዋና ዋና ነጥቦች ላይ ያተኩሩ፣ እና ጊዜዎን እነዚህን ነጥቦች ለመድገም እና ለማጠናከር ይጠቀሙበት። ማስተላለፍ የሚፈልጉት መልዕክት አጭር (ከ2-3 ደቂቃ) እና ግልጽ እንዲሆን ይሞክሩ። በቀጥታ ምስክርነት እየሰጡ ከሆነ፣ በክፍሉ ውስጥ ወይም በስክሪኑ ላይ የቀረዎትን ጊዜ የሚቆጥር የሰዓት ማሳያ ሊያዩ ይችላሉ።
· በዝግታ እና በግልጽ ይናገሩ፤ የመድረኩ ውይይት የቀጥታ ቋንቋ ትርጉም ወይም የጽሑፍ አጭር ማብራሪያዎች ሊኖረው ስለሚችል በዝግታ መናገር ሊያስፈልግዎ ይችላል።
· ለእርስዎ በጣም አስፈላጊ የሆኑትን ጉዳዮች ጎላ አድርገው ማሳየትዎን ያስታውሱ። ችግርን በሚጠቅሱበት ጊዜ፣ ለምክር ቤቱ የሚያካፍሉት መፍትሄ እንዲኖርዎት ይሞክሩ።
· ከተቻለ የጽሑፍ ምስክርነትዎን ያስገቡ። በመቀጠል በቃል ማቅረቢያዎ ላይ ይስሩ።
· ምስክርነት በሚሰጡበት ጊዜ ከወረቀት ላይ ማንበብ ምንም ችግር የለውም፤ ኮሚቴዎችም ሰዎች ይህንን ማድረጋቸውን ለምደውታል። የጽሑፍ ምስክርነትዎ ረጅም ከሆነ፣ በ2-3 ደቂቃ ውስጥ ሊያነቡት የሚችሉትን አጠር ተደርጎ የተዘጋጀውን ያዘጋጁ።
· በማኅበራዊ ሚዲያ ላይ ለመለጠፍ ምስክርነት እየሰጡ ሳሉ አንድ ጓደኛዎ ፎቶ እንዲያነሳዎት ያድርጉ (የሚመለከታቸውን የምክር ቤት አባላትም ስማቸውን ይጠቅሱ(tag) ያድርጉ!)
አስፈላጊ ማሳሰቢያ፦ ለምክር ቤቱ የሚያስገቡት ማንኛውም የቃልም ሆነ የጽሑፍ ምስክርነት፣ ሊያነቡት ወይም ሊያዩት በሚፈልጉ ሰዎች ሊፈለግ በሚችልበት የሕዝብ መዝገብ ላይ የሚሰፍር ይሆናል።

የምስክርነት ናሙና 
የታንጄሊያ ሂክስ የምስክርነት ለጠቅላላ ኮሚቴ
የኮሎምቢያ ዲስትሪክት ምክር ቤት
ስለ በጀት ዓመት 2025 የአካባቢ በጀት አዋጅ እና የበጀት ድጋፍ አዋጅ ሜይ 3፣ 2024
ሰላም የምክር ቤት አባላት፣ ስሜ ታንጄሊያ ሂክስ ይባላል፤ እኔ የዲሲ ዋርድ 8 ነዋሪ፣ የዲሲ ተሟጋች እና የሌጋል ኤይድ ዲሲ የማህበረሰብ አማካሪ ምክር ቤት አባል ነኝ።
የከንቲባ ባውዘር የ2025 በጀት ዓመት የታቀደው በጀት እና የፋይናንስ እቅድ ዝቅተኛ ገቢ ያላቸውን ነዋሪዎች ከሚረዱት የዲሲ ፕሮግራሞች ላይ የገንዘብ ድጋፍን ለመቀነስ ያለመ ሲሆን፣ ለሀብታም ንግዶች እና ባለሀብቶች ግን የበለጠ የፋይናንስ ትርፍ እና ዕድሎችን ይሰጣል። በ2024 በጀት ላይ የተገቡት ቃላቶች ቀድሞውኑ የታጠፉ ሲሆን፣ ብዙ የዲሲ ነዋሪዎችን ወደ ነበሩበት የኑሮ ደረጃ እና ይበልጥ ወደ ድህነት መልሰዋቸዋል።
· የ24 በጀት ዓመት በጀት 19.7 ቢሊዮን እንደነበር የተነገረ ሲሆን፣ ሴኔቱ ግን የ1.2 ትሪሊዮን የመንግስት የገንዘብ ድጋፍ ረቂቅ አዋጅ አፅድቋል። ይህ እውነት ነው? እናም እውነት ከሆነ፣ ፍላጎቱ በጣም በሚያስፈልግበት ቦታ ላይ ለምን የገንዘብ ድጋፍ ይቀነሳል?
· የ25 በጀት ዓመት በጀት እና የፋይናንስ እቅድ 21 ቢሊዮን በስራ ማስኬጃ ፈንድ እና 11.8 ቢሊዮን በካፒታል ማሻሻያ ፈንድ የተዋቀረ ነው ተብሏል፣ ይህ እውነት ነው?
ነዋሪዎች በጣም የሚፈልጉትን የህግ አገልግሎት ማግኘት እንዲችሉ የሚረዳው የዲስትሪክቱ "የፍትህ ተደራሽነት ተነሳሽነት" (Access to Justice Initiative) ፕሮግራም የ67 በመቶ ቅነሳ እየገጠመው ነው። እንደ ሌጋል ኤይድ ዲሲ (Legal Aid DC)፣ ብሬድ ፎር ዘ ሲቲ (Bread for the City) እና ከመሳሰሉት ድርጅቶች አገልግሎት የሚያገኙ ደንበኞች በከፍተኛ ሁኔታ እና በአሉታዊ መልኩ ይጎዳሉ። እኛ የዲሲ ነዋሪዎች ምክር ቤቱን እና የሚመለከታቸውን አካላት ሁሉ ለዲስትሪክቱ የፍትህ ተደራሽነት ተነሳሽነት እና በዚህ ወቅት ዝቅተኛ ገቢ/ደሞዝ ላላቸው ነዋሪዎች የሚያስፈልጉ ማናቸውንም ፕሮግራሞች ላይ ቅነሳ እንዳይደረግ እንጠይቃለን።
ክሪስታል ዎተርስ "ጂፕሲ ዉማን" የተሰኘውን የመጀመሪያውን ነጠላ ዜማዋን ከ1991 የመጀመሪያ አልበሟ ላይ ለቀቀች። ወይዘሪት ዎተርስ፣ በዋሽንግተን ዲሲ ኮነቲከት አቨኑ በሚገኘው ሜይፍላወር ሆቴል ፊት ለፊት ቆማ የወንጌል መዝሙር እየዘመረች እና መንገደኞችን ሳንቲም እየለመነች ያለችን አንዲት ሴት በየሳምንቱ ታልፋት ነበር። ወይዘሪት ዎተርስ፣ ሴትየዋ በጥሩ ሁኔታ እንደለበሰች እና ሙሉ ሜካፕ እንደተቀባች አስተውላ ነበር፣ እናም ስለ ሴትየዋ በአካባቢው ጋዜጣ ላይ ማስታወቂያ እስከ አየችበት ጊዜ ድረስ በልቧ "ገንዘብ ከምትለምነኝ ሄዳ እውነተኛ ስራ መያዝ ትችላለች" ብላ ታስብ ነበር። ሴትየዋ በቅርቡ ከስራ የተሰናበተች እና በዚህም ምክንያት ቤቷን ያጣች ነበረች። ሰዎችን ገንዘብ የምትለምን ከሆነ፣ ቢያንስ ጥሩ መስላ መታየት እንዳለባት ተናግራለች። ወይዘሪት ዎተርስ ይህ ስለ ቤት አልባነት ያላትን አመለካከት እንደቀየረው ተናግራለች። ይህ በማንኛውም ሰው ላይ ሊደርስ ይችላል።
አስቸጋሪ ጊዜያት በማንኛውም ሰው ላይ ሊከሰቱ ይችላሉ። ሁላችንም ይህንን ማስታወስ ያለብን ይመስለኛል።
ዛሬ የመናገር እድል ስለሰጣችሁኝ አመሰግናለሁ። እግዚአብሔር ይባርክ።

ለቪዲዮ/በይነመረብ (ቨርቹዋል) ምስክርነት
በምክክር መድረክ ላይ በቨርቹዋል መንገድ ለመመስከር ከመረጡ፣ የዲሲ ምክር ቤት የሚልክልዎ የኢሜይል ምሳሌ ከዚህ በታች ያለው ነው።

ውድ [ስምዎ]፦

ይህንን ኢሜይል እየተቀበሉ ያሉት በዲሲ ምክር ቤት የጠቅላላው ኮሚቴ በሚቀጥለው 05/04/2026፣ 12:00 PM ላይ በሚያካሂደው የበጀት ቁጥጥር የሕዝብ አስተያየት መድረክ ላይ ለመመስከር ላቀረቡት ጥያቄ ምላሽ ነው፦

· የኮሎምቢያ ዲስትሪክት ኦዲተር [District of Columbia Auditor]
· የዲሲ የጡረታ ቦርድ [DC Retirement Board]
· የዋና የፋይናንስ መኮንን ቢሮ [Office of the Chief Financial Officer]

በአካል ወይም በርቀት በኢንተርኔት በኩል መመስከር ይችላሉ። የሕዝብ አስተያየት መቀበያ መድረኩ በጆን ኤ ዊልሰን ህንፃ (John A. Wilson Building) ውስጥ ይካሄዳል። በቨርቹዋል መንገድ ምስክርነት ለመስጠት፣ ወደ መድረኩ ለመገናኘት እና ለመመስከር የሚያስችልዎትን የግል ሊንክ ለማግኘት የሚከተለውን የዙም (Zoom) ፎርም መሙላት አለብዎት፡   
https://dccouncil-us.zoom.us/j/81631663899?pwd=kdTrinYRkJAoOuQ45A1vvpmDRKGw6y.1.

ቅጹን ከሞሉ በኋላ ሊንክ ካልደረሰዎት፣ የ"ስፓም" (spam) ፎልደርዎን ይፈትሹ (ኢሜይሉ ከ Committee of the Whole (no-reply@zoom.us) የሚመጣ ይሆናል)።) አሁንም ሊንክዎን ማግኘት ካልቻሉ፣ እባክዎ ወደ cow@dccouncil.gov ኢሜይል ይፃፉ። የግል ሊንክዎን ለማንም አያጋሩ የሕዝብ አስተያየት መድረኩን በዙም መከታተል የሚፈልግ ማንኛውም ሰው የራሱን ሊንክ ለማግኘት በዚያው አድራሻ መመዝገብ ይችላል።

ከመድረኩ በፊት፣ እባክዎ ምስክርነትዎን በ https://lims.dccouncil.gov/hearings/testimony/2284 ላይ በመጫን ወይም በመተየብ ለኮሚቴው ያስገቡ።

የምስክሮች ዝርዝር፣ የችሎት ማስታወቂያ እና የተገቡ ምስክርነቶች በችሎት አስተዳደር ስርዓት (Hearing Management System) ውስጥ ማግኘት ይቻላል፦ https://lims.dccouncil.gov/hearings/hearings/2284.

የሕዝብ አስተያየት መድረኩ ከመጀመሩ ጥቂት ቀደም ብሎ፣ ወደ ዙም ለመግባት ሊንክዎን መጠቀም አለብዎት። ሰራተኞቹ ሁሉንም የሎጂስቲክስ ስራዎች እስከሚያዘጋጁ ድረስ የዙም ምክክር መድረኩን ለመጀመር ጥቂት ደቂቃዎችን ሊወስድ ይችላል። ሰብሳቢው በደወል ስብሰባውን ሲያስጀምሩ፣ እርስዎ በተመልካችነት ብቻ ሁነታ (viewer-only mode) ይገባሉ። ስምዎ ሲጠራ፣ ወደ መድረኩ በይነተገናኝ ክፍል ይገባሉ (የካሜራ እና የድምጽ ቁጥጥር ይበራል) እና ምስክርነትዎን እንዲሰጡ እንዲሁም ከምክር ቤት አባላት ለሚቀርቡ ማናቸውም ጥያቄዎች መልስ እንዲሰጡ ይጠየቃሉ። እባክዎ በበይነመረብ ላይ ይገኙ እና የፓነሊስት ግብዣው በዙም ላይ ሲቀርብልዎ ወዲያውኑ ይቀበሉ።

እየመሰከሩ ሳሉ የሰዓት ቆጣሪውን ማየት እንዲችሉ መድረኩን በጋለሪ እይታ (Gallery View) ውስጥ መከታተል አለብዎት። የማይናገሩ ከሆነ ድምጽዎን ይዝጉ (Mute ያድርጉ)፣ እና እባክዎ ካሜራዎን ያብሩ። እባክዎ ከስብሰባው በፊት የዙም መተግበሪያን ያውርዱ እና የአጠቃቀም መቆጣጠሪያዎቹን ይለማመዱ። (https://zoom.us/download). ቀድሞውኑ የዙም መተግበሪያ ካለዎት፣ እባክዎ የቅርብ ጊዜውን ስሪት (version) እየተጠቀሙ መሆንዎን ያረጋግጡ።

Committee of the Whole (የጠቅላላው ኮሚቴ)
የኮሎምቢያ ዲስትሪክት ምክር ቤት። 
cow@dccouncil.gov
